REPUBLIKA E SHQIPERISE
AUTORITETI | KOMUNIKIMEVE ELEKTRONIKE DHE POSTARE
-Késhilli Drejtues-

VENDIM

Nr.1701, daté 20.10.2011
Pér
“Mbylljen e procedimit administrativ té filluar me VKD nr. 1651, daté 18.07.2011 “Pér

fillimin e procedimit administrativ pér zgjidhjen e mosmarréveshjes sé interkoneksionit
midis sipérmarrésve Neofone sh.p.k dhe Eagle Mobile sh.a”

Késhilli Drejtues (KD) i Autoritetit t¢ Komunikimeve Elektronike dhe Postare (AKEP), i pérbéré
nga:

1.Z. Piro Xhixho Kryetar
2.Z. Alban Karapici Anétar
3. Znj. Alketa Mukavelati ~ Anétar
4.Z. Benon Paloka Anétar
5. Znj. Zamira Nurce Anétar

dhe sekretare Znj. Marsida Drushku, né mbledhjen e datés 20.10.2011, sipas procedurés sé
pércaktuar né ligjin nr. 9918, daté 19.05.2008 “Pér Komunikimet Elektronike né Republikén e
Shqipérisé”, ligjin nr. 8480, daté 27. 05.1999 “Pér funksionimin e organeve kolegjiale té
administratés shteterore dhe enteve publike” dhe Rregullores sé Bréndshme té¢ AKEP-it, shqyrtoi
céshtjen me objekt:

Mbylljen e procedimit administrativ té filluar me VKD nr. 1651, daté 18.07.2011 “Pér fillimin e
procedimit administrativ pér zgjidhjen e mosmarréveshjes sé interkoneksionit midis
sipérmarrésve Neofone sh.p.k dhe Eagle Mobile sh.a, té shogéruar nga materialet:

- Raport pérmbledhés (Raporti);
- Projekt Vendim i KD (Projekt Akti);
- Dokumentet shkresore té paléve (Provat, Pretendimet);

BAZA LIGJORE:

1. Neni 49, neni 50 pika 1, neni 60 dhe neni 120 e vijues, té Ligjit nr. 9918, daté 19.05.2008
“Pér Komunikimet Elektronike né Republikén e Shqipérisé” (Ligji nr. 9918);

Neni 46 e vijues té ligjit nr. 8485, daté 12.05.1999 “Kodi i Procedurave Administrative”
(K.Pr.A);

Rregullore “Pér procedurat e zgjidhjes se mosmarréveshjeve”, miratuar me Vendim té
Késhillit Drejtues té AKEP nr. 1296, daté 11.06.2010;

Rregullore “Pér Aksesin dhe Interkoneksionin, miratuar VKD nr. 1300, daté 14.06.2010 e
ndryshuar;

Pika 17 e nenit 21 té “Rregullores sé Brendshme t¢ AKEP (Rregullorja e Brendshme),
miratuar me Vendim té Késhillit Drejtues té ERT-sé, nr. 170, daté 24.04.2004, e
ndryshuar dhe né fuqi sipas pikés 3 té nenit 138 té Ligjit nr. 9918.

KESHILLI DREJTUES:

Nga shqyrtimi i materialit shkresor, té pérbéré nga:

1. Vendimi nr. 1651, daté 18.07.2011 “Pér fillimin e procedimit administrativ pér zgjidhjen
e mosmarréveshjes sé interkoneksionit midis sipérmarrésve Neofone sh.p.k dhe Eagle
Mobile sh.a.”;

2. Shkresa e AKEP nr. 1209 prot, daté 19.07.2011 “Njoftim Vendimi nr. 1651, daté
18.07.2011 té Késhillit Drejtues té AKEP”;

3. Shkresa nr. 1207 prot, daté 19.07.2011 e AKEP drejtuar sipérmarrésve Neofone dhe
Eagle Mobile “Njoftim pér seancé dégjimore né seliné e AKEP”;

4, Shkresa nr. 3569 prot, daté 7.10.2011 e Eagle Mobile sh.a “Marréveshjen e
interkoneksionit té lidhur ndérmjet sipérmarrésit Eagle Mobile sh.a dhe Abissnet sh.a”
(AKEP: 1614 prot, daté 12.10.2011);

5. Shkresa nr. 109 prot, daté 12.10.2011 e Neofone sh.p.k “Kérkesé pér mbylljen e
procedimit pér ankimin administrativ. me shkresén nr. 80 prot, daté 9.5.2011 té filluar
me VKD nr. 1651, daté 18.07.2011” (AKEP: 1623 prot, daté 13.10.2011);

6. Diskutimeve né mbledhje mbi c¢éshtjen si dhe bazés ligjore té sipércituar,

VEREN:

1. AKEP me ané té Vendimit nr. 1651, date 18.07.2011 té Késhillit Drejtues ““Pér fillimin e
procedimit administrativ pér zgjidhjen e mosmarréveshjes sé interkoneksionit midis
sipérmarrésve Neofone sh.p.k dhe Eagle Mobile sh.a.””, né pikat 1, 3 dhe 4 té tij ka
vendosur:
“Té filloj¢ procedimim administrativ, pér zgjidhjen e mosmarréveshjes sé
interkoneksionit midis sipérmarrésve Neofone sh.p.k dhe Eagle Mobile sh.a.;
Té njoftohen palét e interesuara Neofone sh.p.k dhe Eagle Mobile sh.a pér fillimin e
procedimit administrativ;
Palét té depozitojné pretendimet e tyre me shkrim brenda 15 ditéve nga marrja e
Vendimit™;

Pér sa mé sipér AKEP né vijim té procedimit administrativ me ané té shkresés nr. 1207
prot, daté 19.07.2011, “Njoftim pér seancé dégjimore né seliné e AKEP”, ka ¢cmuar té
thérrasé né njé seancé dégjimore sipérmarrésit Neofone dhe Eagle Mobile né seliné e
AKEP mé daté 21.07.2011 ora 11: 00;

2. Gjate seancés dégjimore, té mbajtur né seline e AKEP morén pjesé sipérmarrésit Neofone
sh.p.k, Eagle Mobile sh.a dhe pérfagésues nga AKEP, vihet re se:

Eagle Mobile konsideron se éshté né plotésimin e progedurave si né rrafshin kohor
dhe né dokumentacion pér té realizuar lidhjen e Marréveshjes sé Interkoneksionit me
operatorin Neofone, dhe se me Neofone éshté réné dakord gé té mbyllen kéto
problematika, pavarésisht fillimit té& procedimit administrativ me operatorin Neofone
si dhe me operatorét e tjeré alternativé té cilét kané sjellé dokumentacionin pérkatés
né zyrat tona dhe gé jané konform standarteve.

Eagle Mobile shpreh bindjen se shumé shpejt do té nisim draft Mi-ne e operatorit
Neofone. Megjithaté pretendon se operatori né fjalé éshté njé operator i cili ka akses
pérmes Albtelecom por gé nuk ka trafik, éshté njé operator vitual né treg, ekziston
vetém me numrat test té tij.

Neofone prapsoi duke sgaruar se Eagle Mobile nuk mund té vlerésojé ne kete mnyre
paparpakisht Neofone duke mos i dhéné mundésiné e lidhjes sé Marréveshjes sé
Interkoenskionit midis tyre.

AKEP né kuadér té procedimit administrativ “Fillimit té procedimit administrativ pér
zgjidhjen e mosmarréveshjes sé interkoneksionit midis sipérmarrésve Neofone shpk
dhe Eagle Mobile sha”, mbéshtetur né alternativén juridike té zgjidhjes me
mirékuptim midis paléve té mosmarréveshjes né fjalé, ndodhur edhe né kushtet e njé
mosmarréveshjeje té hapur si proceduré zgjidhjeje administrative né AKEP tashmé,
kérkoi nga palét te vlerésojné edhe njéheré mundésite juridike né terma ligjore,
teknike dhe financiare gé krijon oferta referenc e interkoneksionit e sipérmarrésit
Eagle Mobile sh.a miratuar me VKD té AKEP nr. 1468, daté 23.12.2010 dhe nése
palét cmojne dhe konsumojne problematikén e tyre, duke vlerésuar edhe njéheré
kérkesé — ofertén pér interkoneksion, dhe béhet e mundur lidhja e marréveshjes sé
interkoneksionit midis tyre, AKEP ne menyre te vazhdueshme té vihet né dijeni per
cfaredo lloj rrethane te re te krijuar ne menyre ge vendimmarja perfundimtare per
kete mosmarreveshje te gjeje te pasqyruar te gjithe retoriken e veprimeve
kontraktuale tregetare.

Eagle Mobile, pas fjalés sé AKEP theksoi se né vijim té kétij takimi té réndésishém,
né ditét né vazhdim do té njoftohet operatori Neofone, pér realizimin e njé takimi te
ardhshem pér t’i dhéné fund problematikave dhe pér té arritur né njé marréveshje
interkoneksioni e cila do ti sherbeje dhe do té jeté né pérfitim té té dy paléve. Eagle
Mobile premtoi se per te gjitha keto, Autoriteti do te behet me dijeni gofte ne poste te
shkruar elektronike apo edhe me shkresa formale.

AKEP pasi dégjoi pretendimet e paléve, e vlerésoi t&¢ mbyllur kété seancé dégjimore
duke shpresuar né ftesa per takim dhe negociata tregtare nga ana e tyre, pergjate

kesaj periudhe te shqyrtimit administrative nga ana e AKEP, duke kerkuar edhe
njehere dijenine e c’do veprimi apo shkrese kembimi ge ka lidhje me objektin e
mosmarréveshjes dhe me kéto pale.

3. Sa mé sipér, Késhilli Drejtues i AKEP, vleréson se:

I. Né lidhje me thelbin e késaj mosmarréveshje, i cili pasqyrohet si ¢éshtje e portabilitetit té
numrit, rrugézim té drejte té thirrjeve dhe teste té sukseshme, Autoriteti me shkresén nr. 728/2
prot, daté 10.06.2011 “Sgarime mbi implementimin e portabilitetit t& numrit” i éshté drejtuar
disa sipérmarésve dhe konkretisht edhe Eagle Mobile sh.a , duke dhéné disa sgarime mbi
detyrimet qé ka secili operator i autorizuar nga AKEP pér rrugézimin e trafikut drejt numrave té
bartur.

Qéllimi i kétyre sgarimeve ishte @€ procesi i portabilitetit t& numrit té jeté i sukseshém dhe
objektivi kryesor i tij te jeté mbrojtja e interesave té pérdoruesve té shérbimeve telefonike né
ményré gé pérdoruesit gé transferojné numrin tek njé operator tjetér t€ mos kené probleme me
thirrjet e marra (hyrése).

Gjithashtu, AKEP né pikén dy té késaj shkrese ka sgaruar sipérmarrésit né lidhje me ndryshimet
e béra né ofertén reference té operatoréve celular dhe rregullat pér Albtelecom sh.a., bazuar né
Vendimin nr.1560, daté 20.04.2011, dhe nr. 1581 daté 26.04.2011 t¢ KD té AKEP, duke
pércaktuar shprehimisht si mé poshté:

“Njé operator celular ka detyrimin té¢ mos lidhé marréveshje interkoneksioni direkte me njé
operator dhe ose ka detyrimin t’a ndérpresé interkoneksionin direkt me kété operator né rast se
ky operator nuk kryen analizén dhe rrugézimin e thirrjeve sipas metodés ACQ”.

Il. Gjithashtu, AKEP me ané té shkresés nr. 728/24 prot, daté 13.07.2011“Mbi verifikimin e
rrugézimit té thirrjeve sipas metodés ACQ né disa sipérmarrés”, i éshté drejtuar Eagle Mobile
duke e béré me dije mbi testimin e kryer nga AKEP né disa sipérmarrés duke verifikuar né kété
ményre se cilét prej tyre e kryejné rrugézimin e thirrjeve, ndér té cilét pérfshihej edhe
sipérmarrési Neofone sh.p.k, dhe se cilét operatoré nuk e kryejne rrugézimin e thirrjeve sipas
metodés ACQ.

I11. AKEP, pas deklarimeve té kétyre paléve pjesémarrése né procedimin administrativ, né
kuadér té bisedimeve gjate seancés dégjimore té zhvilluar né seliné e AKEP, sé fundmi me dt.
26.09.2011, béhet me dije népérmjet postés elektronike zyrtare me 1€ndé “Mbi firmosjen e Ml-se
me Neofone” nga pérfagésuesit e sipermarresit Eagle Mobile drejtuar Neofone sh.p.k , sé tanimé
ka pérfunduar testimi i pajisjeve dhe trafikut (voice & MNP) dhe se konfirmohet drafti |
marréveshjes midis Neofone dhe Eagle Mobile duke kérkuar firmosjen e tre kopjeve nga ana e
Neofone sh.p.k. né ményre qé Eagle Mobile té procedojé pér langimin e shérbimit né njé daté té
pércaktuar.

Gjithashtu, po népérmjet postés elektronike, me e-mailin e datés 27.09.2011 “Mbi firmosjen e
Mi-sé me Neofone” pérfagésuesit e sipérmarrésit Neofone sh.p.k, i drejtohen Eagle Mobile dhe
béjné me dije AKEP se shumé shpejt do té firmosen nga ana e tyre tre kopjet e Mi-ve té draftuara
nga Eagle Mobile dhe té réna dakord mes tyre, duke i dérguar té sigluara né adresén e Eagle
Mobile.

IV. Pér sa mé sipér, vlerésohet se sipérmarrési Eagle Mobile sh.a, me ndérhyrjen
administrative t¢ AKEP, pérfundimisht ka réné dakord té interkonektojé rrjetin e tij me Neofone
sh.p.k né pérputhje me parimet e pércaktuara né ligjin nr. 9918 dhe Rregulloren e Aksesit dhe
Interkoneksionit  dhe t’i sigurojné njéra-tjetrs shérbimet dhe facilitet sipas kushteve té
parashikuara né dokumentin e RIO-s sé Eagle mobile.

Eagle Mobile me shkresén nr. 3569 prot, daté 7.10.2011 ka depozituar né AKEP “Marréveshjen
e interkoneksionit té lidhur ndérmjet sipérmarrésit Eagle Mobile sh.a dhe Neofone sh.p.k”
(AKEP: 1614 prot, daté 12.10.2011).

Gjithashtu Neofone sh.p.k me ané té shkresés nr. 109 prot, daté 12.10.2011 “Kérkesé pér
mbylljen e procedimit pér ankimin administrativ. me shkresén nr. 80 prot, daté 9.5.2011 té
filluar me VKD nr. 1651, daté 18.07.2011" (AKEP: 1623 prot, daté 13.10.2011), drejtuar AKEP
dhe pér dijeni Eagle Mobile, pas néshkrimit t¢ MI-sé me Eagle Mobile kérkon nga AKEP
mbylljen e procedimit administrativ té filluar me VKD nr. 1651, daté 18.07.2011.

PER KETO ARSYE:

Bazuar né pikén 1 té nenit 114 dhe piken 1 té nenit 115, té ligjit nr. 9918, nenin 46 e vijues té
K.Pr.A, si dhe pikén 17 te nenit 21 te Rregullores sé Bréndshme,

VENDOS:

1. Té mbyllé procedimim administrativ té filluar me VKD nr. 1651, daté 18.07.2011 “Pér
fillimin e procedimit administrativ pér zgjidhjen e mosmarréveshjes sé interkoneksionit
midis sipérmarrésve Neofone sh.p.k dhe Eagle Mobile sh.a;

2. Té njoftohen palét e interesuara Neofone sh.p.k dhe Eagle Mobile sh.a pér mbylljen e
procedimit administrativ;

3. Ky Vendim té publikohet né fagen e internetit t&¢ AKEP: www.akep.al.

Ky Vendim hyn né fugi né datén e miratimit té tij.

KRYETARI
Piro XHIXHO
ANETARE:
1. Alban KARAPICI
2. Alketa MUKAVELATI
3. Benon PALOKA
4. Zamira NURCE

